
Vendim i Këshillit të Mediave të Shkruara të Kosovës ndaj 

ankesës së Agim Hyseni kundër Insajderi  

   

 

 

Këshilli i Mediave të Shkruara të Kosovës në mbledhjen e 

tij të mbajtur më 27 dhjetor 2023,  shqyrtoi ankesën e 

dërguar nga Agim Hyseni kundër Insajderi lidhur me 

publikimin e shkrimit me titull “ Lista e përzgjedhur e 
Elbert Krasniqit: Kush dyshohet se përfitoi me lidhje 

familjare e politike nga fondi 3 milionësh?”, dhe mori këtë 

 

 

 

                      V E N D I M  

  

 

 

 

 

- Ankesa nuk miratohet. 

 

 

 

 

 



 

 

 

                      

                      A R S Y E T I M 

 

 

Media ka publikuar një lajm me titull “Lista e përzgjedhur 

e Elbert Krasniqit: Kush dyshohet se përfitoi me lidhje 

familjare e politike nga fondi 3 milionësh?”. Pala 

pretendon se lajmi është në kundërshtim me Kodin e Mediave.  

 

Lajmi është shkrim i medias së shkruar, andaj ankesa është 

e lejueshme për trajtim dhe e afatshme. 

  

Pas leximit të ankesës, KMShK gjen se ankesa është e 

pabazuar. Pra, nuk miratohet. 

  

  

KMShK konstaton që media në hulumtimin e vet ka përfshirë 

shumë prova e fakte rrethanore, që dëshmojnë lidhjet e 

secilit përfitues me persona të lidhur apo të afërt me 

ministrin. Media duhet ta luajë rolin e vet, e që në rastin 

konkret e ka bërë me këtë hulumtim mbi rrjedhën apo 

harxhimet e parave publike, në një tender që për qëllim 

kishte përfitimet nga komuniteti. 

 

 

 

Andaj, KMShK vendos që ankesa të mos miratohet. 

 

 

 

 

 

Këshilli i Mediave të Shkruara të Kosovës 


